. s PRISHTINA
Republika e Kosovés o0

Republika Kosova - Republic of Kosovo

Komuna e Prishtinés
Opstina Pristina -Municipality of Prishtina

Né bazé té nenit 12, paragrafi 2, pika ¢, nenit 17 paragrafi 1, pika f té Ligjit nr 03/L - 040, pér
vetégeverisje lokale (“Gazeta zyrtare e Republikés sé Kosovés”, nr. 28/2008), té dispozitave
té nenit 19, paragrafi 2, dhe nenit 41 té Ligjit nr. 2004/1, pér transportin rrugor dhe té nenit
34, paragrafi 1, pika d té Statutit t¢ Komunés sé Prishtinés, 01. nr. 110 - 391, té dt. 25.2.2010,
Kuvendi i Komunés sé Prishtinés, né mbledhjen e mbajtur mé 31.01.2012 miratoi

RREGULLOREN
PER
KUSHTET DHE KRITERET PER USHTRIMIN E VEPRIMTARISE
SE TRANSPORTIT TAKSI TE UDHETAREVE

(TEKST I SPASTRUAR)

I. DISPOZITAT E PERGJITHSHME

Neni 1

Me kété rregullore rregullohet ményra e kryerjes dhe e organizimit té transportit té
udhétaréve me taksi né territorin e komunés sé Prishtinés (né tekstin né vazhdim
“komuna”), kushtet themelore dhe plotésuese qé duhet plotésuar drejtuesi i taksisé dhe
automjeti taksi, té drejtat dhe detyrat e drejtuesve té automjeteve pér veprimtari taksi, si dhe
té personave gé transportohen, numri i licencave pér taksi né kuadér té territorit té komunés,
caktimi i stacioneve pér taksi, ményra e shfrytézimit té tyre, rregullimi, mirémbajtja dhe
numri i automjeteve né stacionet e taksive, si dhe ¢éshtjet tjera né pérputhje me Ligjin pér
transportin rrugor.

Neni 2
Rregullimin dhe organizimin e transportit taksi té udhétaréve e bén Drejtoria kompetente pér shérbime
publike (né tekstin né vazhdim “Drejtoria”), né pérputhje me nevojat pér transport publik.

Neni 3
Transporti taksi éshté transport publik i personave né transportin jo té rregullt (jashtélinjor)
rrugor, pér té cilin cmimi pér rrugén e kaluar éshté i njohur mé paré dhe pércaktohet né bazé
té taksimetrit, sipas ¢mimores sé shérbimeve.

Fage 1 nga 9

Adresa: Rr. UCK- 2-10.000 Prishtiné-Kosové
Telefon: + 381(0)38/230-900
http://www.prishtina-komuna.org



Neni 4
Transporti taksi i udhétaréve mund té kryhet vetém me automjete me 5 (4+1) ulése, qé kané
sé paku katér dyer.

Neni 5
(1) Ndalohet ushtrimi i veprimtarisé sé transportit taksi t& udhétaréve pa licencé.
(2) Numrin e licencave dhe kushtet pér licencim pér transportuesit taksi té udhétaréve né
territorin e komunés i cakton Drejtoria, me propozim té Késhillit té Drejtoréve, kurse lejen
pér kryerjen e transportit taksi té udhétaréve e léshon Drejtoria kompetente pér ¢éshtje té
biznesit.

Neni 6
Transportin taksi t¢ udhétaréve mund ta ushtrojné personat fiziké, té cilét kété e kané
profesion té vetém dhe operatorét juridiké, té cilat i plotésojné kushtet e caktuara me ligj dhe
me kété rregullore.

II. KUSHTET PER USHTRIMIN E VEPRIMTARISE SE TRANSPORTIT TAKSI TE
UDHETAREVE

A. Personi fizik

Neni 7
(1) Pérveg kushteve ligjore té nevojshme pér ushtrimin e veprimtarisé sé transportit taksi té
udhétaréve, personi fizik duhet t'i plotésojé edhe kéto kushte:

a) té keté patentén e shoferit pér kategoriné “B”,
b) téjeté pronar i automjetit me té cilin ushtron kété veprimtari,
) téjeté banor i komunés sé Prishtinés,
d) té keté sé pakut dy (2) vjet pérvojé si drejtues i automjetit,
e) té mos i jeté shqiptuar masa mbrojtése e ndalimit té kryerjes sé
transportit taksi té udhétaréve, mé gjaté se gjashté (6) muaj.
f) té keté njohuri pér territorin e komunés sé Prishtinés,
g) certifikatén e mjekut me afat validiteti, sipas Ligjit nr. 02/L- 070,
h) pélqimin e Drejtorisé sé Inspekcionit - Inspekcionit t¢ komunikacionit rrugor.

(2) Dispozita e paragrafit 1, pika e té kétij neni nuk do té aplikohen nése kané kaluar pesé (5)
vjet nga dita e skadimit té ndalesés.

(3) Personi fizik mund té ushtrojé kété veprimtari vetém me automjetin né pronési té tij, té
cilin e drejton vet.

B. Operatoret juridik

Neni 8
(1) Pér kryerjen e transportit taksi té udhétaréve, operatori juridik duhet t'i plotésojé kéto
kushte:

a) téjeté regjistruar pér kété lloj té transportit;

b) qgé drejtuesit e taksive té operatori t'i plotésojné kushtet e pércaktuara me nenin 7,
paragrafi 1 té késaj rregulloreje;

c) té jeté pronar i automjeteve, té cilat i plotésojné kushtet e parapara me kété

Rregullore,

d) té keté seliné né territorin e komunés sé Prishtinés,

e) té keté vendgéndrimin e vet pér automjetet me té cilat ushtron veprimtariné taksi
té udhétaréve,

f) té keté sistemin e radiolidhjeve dhe

g) pélgimin e Drejtorisé sé Isnpekcionit - Inspekcionit t& komunikacionit rrugor.

(2) Vendgéndrimi nga paragrafi 1, pika e e kétij neni éshté pikénisje e automjeteve pér
kryerjen e transportit taksi t& udhétaréve.

III. NDERPRERJA E PERKOHSHME E USHTRIMIT TE VEPRIMTARISE SE
TRANSPORTIT TAKSI TE UDHETAREVE

Neni 9
Drejtuesi i taksisé pérkohésisht mund té ndérpresé ushtrimin e veprimtarisé sé transportit
taksi té udhétaréve, né kohén e:

a) shfrytézimit té pushimeve té parapara né ligjet né fuqi,

b) aftésimit profesional ose kryerjes sé funksionit publik,

c) riparimit té automjetit me té cilin ushtron veprimtariné e transportit taksi t¢ udhétaréve,
né kohézgjatje prej 15 ditéve gjaté vitit kalendarik,

d) paraburgimit ose vuajtjes sé dénimit me burg, né kohézgjatje deri né gjashté (6) muaj, si
dhe pér kohén sa zgjat procedura e hetuesisé, pérkatésisht masa e ndalimit té drejtimit té
automjetit.

Neni 10

(1) Kérkesén pér ndérprerjen e pérkohshme té ushtrimit té veprimtarisé, nga neni 11 i késaj

rregulloreje, drejtuesi i taksisé ia parashtron drejtorisé kompetente pér ¢éshtjen e biznesit, né

afat prej pesé (5) ditéve nga dita e paraqitjes sé rrethanave nga neni paraprak.

(2) Pas kérkesés, nga paragrafi 1 i kétij neni, drejtuesi i taksisé menjéheré detyrohet té kthejé

licencén pér ushtrimin e veprimtarisé, e cila do té mbetét né drejtori pér aq kohé sa zgjat

masa e pérkohshme.

(3) Drejtuesi i taksis€, po ashtu detyrohet qgé té rifillojé punén né afat prej tri (3) ditésh, nga

dita e ndérprerjes sé arsyeve pér té cilat éshté lejuar ndérprerja e pérkohshme e ushtrimit té

veprimtarisé.

IV. NDERPRERJA E VEPRIMTARISE SE TRANSPORTIT TAKSI TE UDHETAREVE

Neni 11
Drejtuesi i autotaksisé e ndérprené veprimtariné:

a) mé kérkesé pér cregjistrim pér kryerjen e veprimtarisé sé transportit taksi té udhétaréve,

b) mé paraqitjen e rrethanave, té cilat jané né kundérshtim me dispozitat e nenit 7, paragrafi
1, pika a deri te pika f té késaj rregulloreje ose

c) mé rastin e vdekjes sé ushtruesit té veprimtarisé.

Neni 12
Drejtuesi i autotaksisé detyrohet qé, né rast té ndérprerjes sé veprimtarisé (neni 9), t'i kthejé
lejen pér ushtrimin e késaj veprimtarie drejtorisé kompetente pér ¢éshtjen e biznesit.

Neni 13
(1) Veprimtaria e operatorit pér kryerjen e transportit taksi té udhétaréve ndérpritet me
fshirjen nga regjistri.
(2) Operatori detyrohet qé né rastin nga paragrafi 1 i kétij neni, t'i kthejé licencén drejtorisé
kompetente pér ¢éshtjen e biznesit.

V. AUTOMJETI PER KRYERJEN E TRANSPORTIT TAKSI TE UDHETAREVE

Neni 14
(1) Automjeti pér kryerjen e transportit taksi té udhétaréve (né tekstin e métejmé “automjeti
taksi”), pos kushteve té pércaktuara me ligj, duhet t'i plotésojé edhe kéto kushte:

a) té keté mé sé shumti pesé (5) ulése, duke llogaritur edhe ulésen e drejtuesit té automjetit,

b) té keté sé paku katér (4) dyer,

c) té keté motorin katér taktesh, me fuqi sé paku 36,8 KV,

d) té keté taksimetrin né gjendje té rregullt teknike, té atestuar dhe té vulosur sipas
kushteve té pércaktuara pér taksimetér, dhe i vendosur né até ményré qé shuma e parave
té regjistruara té jeté e dukshme pér udhétarin, e ekuilibruar (bazhdaruar) pér ¢do vit,

e) ngrohja dhe ftohja né automjet té jené né rregull teknikisht,

f) té keté shenjén “TAXI” ose “RADIO-TAXI”, té vendosur mbi automjet dhe gjaté natés té
jeté e ndricuar,

g) automjeti té jeté i pastér dhe pa démtime,

h) reklamat dhe shenjat e ndryshme (nése i ka), té mos jené mbi sipérfagen e xhamave né
pjesén e pérparme dhe té prapme té automjetit, si dhe xhamat té€ mos jené té ngjyrosur,

i) té keté aparatin kundér zjarrit, té pérforcuar né vend té dukshém dhe té pérshtatshém,

j) téketé librin e faturave té destinuar pér taksi - shérbime, me kopje,

k) automjeti té jeté teknikisht né rregull pér transportin e udhétaréve dhe kontrolli teknik
té béhet ¢cdo 6 muaj,

) pérvec kushteve té parapara me kété paragraf, automjetet taksi té operatoreve duhet té
jené té ngjyrosura me ngjyré té njéjte.

(2) Shenja “TAXI” dhe shenja “RADIO - TAXI”, nga paragrafi 1, pika f e kétij neni, duhet té
jeté e madhésisé 500 x 120 x 80 milimetra, me ngjyré té verdhé dhe shkronja té zeza.

(3) Shenja pérmban: emblemén e Komunés, shkrimi “TAXI” pér personat fiziké dhe “RADIO
TAXI” pér operatorét juridiké, numrin e evidencés sé automjetit taksi.

(4) Shenjat plotésuese vendosen né anén e djathté té xhamit té pérparmé dhe né anén e maijté
té xhamit té prapmé mbrojtés té automjetit.

Neni 15
Me automjet taksi nuk mund té transportohen:
a) fémijét nén moshén gjashtévjecare (6) pa pércjellés, pérvec nése prindi apo kujdestari lidh
marréveshje me shkrim me drejtuesin e taksisg, té cilit ia ka besuar fémijén pér t'a
transportuar deri né vendin e caktuar,
b) personat né ndikim té alkoolit apo drogés dhe personat e sémuré me sémundje ngjitése,
C) personat té cilét me veshmbathjen e vet do t& démtonin apo pérlyenin brendiné e automjetit,
d) kufomat,
e) kafshét e ngordhura,
f) materialet: eksploduese, radioaktive, helmuese, infektive, ato g€ ndizen lehté dhe materiale
té tjera, té cilat pér shkak té vetive té veta, mund té paragesin rrezik pér siguriné dhe
shéndetin e njerézve, apo mund té shkaktojné démtime té tjera.

Neni 16

(1) Pronari i automjetit taksi, i cili nuk ka leje pér ushtrimin e veprimtarisé sé transportit taksi
té udhétaréve apo shenjén “TAXI”, pérkatésisht “RADIO - TAXI”, pérjashtohet nga trafiku
nga inspektori i trafikut rrugor, pérkatésisht nga punétori i autorizuar i policisé, i merret
libreza e qarkullimit dhe targat e automjetit, né kohézgjatje nga 48 orésh deri né 5 (pes¢) dité.
Kthimi i librezés sé qarkullimit dhe targave té automjetit béhet pas pagesés sé gjobés
mandatore.

(2) Vendimi pér pérjashtimin e automjetit taksi nga trafiku i dorézohet drejtuesit, aty pér aty.
Pasojat dhe shpenzimet e krijuara pér shkak té aplikimit té dispozités nga paragrafi paraprak
i kétij neni, né térési i bart pronari i automjetit, pérkatésish drejtuesi.

(3) Hyrja né automjet dhe dalja e udhétaréve nga automjeti taksi, nuk mund té béhen né
vendgéndrimet e autobuséve.

(4) Kur drejtuesi i automjetit taksi nuk kryen transportin taksi té¢ udhétaréve, pérkatésisht
kur pérdor automjetin taksi pér nevoja té veta, éshté i obliguar qé nga kulmi i automjetit té
heqé shenjén “TAXI” apo “RADIO - TAXI”.

(5) Automjetet taksi, té regjistruara pér transportin taksi té udhétaréve né territorin e
komunave té tjera, mund té kryejné transportin e udhétaréve né territorin e komunés sé
Prishtinés, né rastin kur sjellin udhétaré nga komunat tjera, por né kthim nuk guxojné té
marrin udhétaré té rinj, ndérkaq vetém mund t'i kthejné udhétarét qé i kané sjellé.
(6) Me automjet taksi nuk mund té transportohet numér mé i madh i udhétaréve nga numri i

Fage 5nga9

Adresa: Rr. UCK- 2-10.000 Prishtiné-Kosové
Telefon: + 381(0)38/230-900
http://www.prishtina-komuna.org



uléseve té regjistruara né automjet, e as qé mund té vendoset mé voné numér mé i madh i
uléseve nga ato té regjistruara.

VI. VENDQENDRIMET - STACIONET E AUTOMJETEVE TAKSI

Neni 17
(1) Vendgéndrimi i automjeteve taksi éshté sipérfaqge e trafikut, e destinuar pér géndrimin e
automjeteve taksi gjaté punés sé drejtuesve té tyre.
(2) Vendgéndrimi i automjeteve taksi shénohet mé shenjat horizontale dhe ato vertikale té
trafikut. Né shenjén vertikale shénohet emri, numri i vendgéndrimit dhe numri i vendeve.
(3) Né vendgéndrime nuk guxon té keté mé shumé automjete se gé ka vende té shénuara pér
automjetet taksi.

Neni 18
Pér mirémbajtjen e vendgéndrimeve té automjeteve taksi, vendosjen dhe mirémbajtjen e
shenjave té trafikut, kujdeset operatori té cilit i besohen kéto puné.

Neni 19
Vendgéndrimet, numrin, ményrén e shfrytézimit, rregullin dhe numrin e automjeteve taksi
né vendqgéndrime i cakton Komisioni i caktuar nga Kryetari i Komunés, né bashképunim me
shoqatén e transportuesve “TAXI” dhe “RADIO - TAXI".

Neni 20
(1) Né vendgéndrimet e automjeteve taksi, automjetet vendosen sipas rendit té ardhjes.
(2) Drejtuesi i automjetit taksi detyrohet té jeté prané automjetit té vet gjaté kohés derisa
géndron né vendgéndrim té automjeteve taksi.
(3) Drejtuesi i automjetit taksi nuk guxon té ofrojé shérbime té transportit personalisht apo
pérmes ndérmjetésuesit dhe té fillojé transportin jashté vendqéndrimit té automjeteve taksi.
(4) Drejtuesi i automjetit taksi mund té marré udhétaré jashté vendgéndrimit té automjeteve
taksi, né vendet ku nuk ndalohet parkimi dhe ndalja e automjeteve, vetém mé kérkesén e
udhétarit.
(5) Drejtuesi i automjetit taksi nuk guxon té géndrojé, e as té marré udhétaré, né
vendgéndrimet pér transportin publik té udhétaréve (vendqgéndrimet e autobuséve, né
stacionet e autobuséve dhe né zonén e kétyre vendgéndrimeve, né largési prej 50 - 100 metra
nga vendgéndrimi, pérkatésisht nga stacioni, né té dy anét e tij) e paraqitur me shenjé té
komunikacionit.

VII. TRANSPORTI ME AUTOMJETET TAKSI

Neni 21
(1) Drejtuesi i automjetit taksi detyrohet té pranojé pér transport secilin udhétaré né kufijté e
uléseve qé ka né dispozicion, si dhe bagazhin e udhétarit né kufijté e madhésisé dhe té fuqisé
bartése té hapésirés pér bagazh, pérvec udhétaréve dhe gjésendeve nga neni 15 i késaj
rregulloreje.

(2) Drejtuesi i automjetit taksi detyrohet qé ndaj udhétaréve té sillet me kujdes dhe né
ményré korrekte.

Neni 22
Drejtuesi i automjetit taksi obligohet qé transportin ta fillojé:
a) nga vendqgéndrimi,
b) sipas thirrjes telefonike ose
c) me radio - lidhje.

Neni 23
(1) Transporti me automjetin taksi fillon me hyrjen e udhétarit né automjet.
(2) Drejtuesi i automjetit taksi detyrohet qé, me té hyré té udhétarit né automjet, té aktivizojé
taksimetrin.

Neni 24
Drejtuesi i automjetit taksi detyrohet qé transportin ta b&jé népér rrugét publike qé udhétari
kérkon, pérkatésisht népér rrugén mé té shkurtér deri né vendin ku kérkon udhétari.

Neni 25
(1) Drejtuesi i automjetit taksi éshté i detyruar qé gjaté kohés sé udhétimit, té vendosé
lejen pér ushtrimin e veprimtarisé sé transportit taksi né automjet, né ményré gé ajo té jeté e
dukshme pér udhétarin.
(2) Drejtuesi i automjetit taksi éshté i detyrohet qé gjaté udhétimit té jeté rregulluar né nivelin
e duhur (i pastér, me mustaqe e mjekér té rregulluar, nése i mban, me veshmbathje té pastér).
(3) Drejtuesi i automjetit taksi, gjaté punés nuk mund té jeté i veshur me pantallona té
shkurtra, me ndérresa pa méngé, pérkatésisht pa kémishé, dhe duhet té jeté i mbathur me
képucg, atlete (patika) apo sandale, por me corape.

VIII. KOMPENSIMI PER KRYERJEN E TRANSPORTIT TAKSI TE UDHETAREVE

Neni 26
(1) Kompensimi pér kryerjen e transportit taksi té udhétaréve pércaktohet me ¢cmimore té
shérbimeve dhe paguhet né shumén gé tregon taksimetri né vendin e arritjes s¢ udhétarit.
(2) Né shumén e kompensimit pér kryerjen e transportit taksi té udhétarit éshté
llogaritur edhe transporti i bagazhit. Drejtuesi i automjetit taksi éshté i obliguar té japé
faturén pér shérbimin e kryer.
(3) Propozimin e ¢gmimores nga paragrafi 1 i kétij neni, e pércakton drejtoria kompetente pér
¢éshtjet e biznesit, né konsultim me Shoqatén e transportuesve taksi té udhétaréve, kurse
vendimin e merr Késhilli i drejtoréve. Cmimorja duhet té jeté e vendosur né vend té
dukshém brenda automjetit.
(4) Cmimi i transportit né relacionet mé té gjata se 25 km, mund té kontraktohet me
marréveshje té liré, para fillimit té transportit, pa aktivizimin e taksimetrit.

Neni 27
(1) Né rastin e pamundésisé sé kryerjes sé transportit taksi té filluar, drejtuesit té automjetit i
takon, si kompensim, gjysma e shumés té cilén e tregon taksimetri né momentin e
ndérprerjes sé transportit.
(2) Drejtuesi i automjetit taksi obligohet qé né rastin nga paragrafi paraprak, brenda
mundésive, té sigurojé automjet tjetér pér vazhdimin e transportit té udhétaréve deri né
vendin e caktuar nga udhétarét.

Neni 28
(1) Pér pranimin e udhétaréve té tjeré gjaté transportit deri te vendi i pércaktuar, vendos
udhétari, i cili ka filluar shfrytézimin e transportit taksi me pélqimin e drejtuesit t& automjetit taksi.
(2) Nése udhétari i cili éshté pranuar gjaté udhétimit, vazhdon shfrytézimin e transportit
taksi edhe pas vendit té pércaktuar té udhétarit, i cili ka filluar shfrytézimin e transportit
taksi, vazhdimi i udhétimit deri né distancén 100 m nuk konsiderohet si fillim i shfrytézimit
té transportit taksi.

Neni 29
Nése mé shumé udhétaré shfrytézojné njékohésisht transportin taksi deri né vendin e njéjté
té pércaktuar, kompensimin pér kryerjen e transportit taksi e paguajné né meényré
proporcionale udhétarét qé shfrytézojné transportin taksi.

XI. MBIKEQYRJA

Neni 30
Mbikéqyrjen e zbatimit té dispozitave té késaj rregulloreje e béné drejtoria kompetente pér
punét e inspekcionit - Inspekcioni i komunikacionit rrugor dhe policia.

X. DISPOZITAT NDESHKIMORE

Neni 31
Nése drejtuesi i automjetit bén transportin taksi té udhétaréve né kundérshtim me dispozitén
e nenit 5, do té gjobitet me gjobé mandatore prej 100,00 €.

Neni 32
Me gjobé mandatore prej 100,00 € do té gjobitet drejtuesi i automjetit taksi, nése nuk vepron
né kuptim té nenit 12, nenit 14, nenit 20, paragrafi 5 dhe té nenit 25.

Neni 33

(1) Drejtuesi i automjetit taksi do té gjobitet pér kundérvajtje, me gjobé prej 150,00 €, nése:
a) bén transportin taksi t&é udhétaréve né kundérshtim me dispozitat e nenit 15,
b) nuk gjendet né automjetin e vet, derisa ai gjendet né vendgéndrim dhe nése nuk vendos
automjetin sipas renditjes sé ardhjes (neni 20, paragrafi 1 dhe 2,
c) ofron transport taksi jashté vendgéndrimit té automjeteve taksi (neni 20, paragrafi 3,
personalisht apo pérmes ndérmjetésuesit,
d) vepron né kundérshtim me nenin 20, paragrafi 5 dhe nenin 21,
e) nuk aktivizon taksimetrin né momentin e hyrjes sé udhétarit né automjet,

f) nuk kryen transportin taksi népér rrugét té cilat i cakton udhétari, pérkatésisht népér
rrugén mé té shkurtér (neni 24),

g) kompensimin pér transportin e béré e arkéton né shumé mé té larté se shuma gé tregon
taksimetri (neni 26),

h) vepron né kundérshtim me nenin 29 té késaj rregulloreje.

(2) Pér kundérvajtje, nga paragrafi 1 pikat: a, b, ¢, d té kétij neni, do té shqiptohet masa
mbrojtése e ndalimit té ushtrimit té veprimtarisé, né kohézgjatje prej gjashté (6) muajsh deri
né njé (1) vit.

Neni 34
(1) Né rast se operatori juridik nuk vepron né pajtim me dispozitat e nenit 8, paragrafi 2,
nenit 13, paragrafi 2, nenit 14 dhe nenit 17, paragrafi 2, do té gjobitet pér kundérvajtje, me
gjobé prej 500,00 €.
(2) Pér kundérvajtje, nga paragrafi paraprak, do té gjobitet edhe personi pérgjegjés i
operatorit juridik, me gjobé prej 100,00 €.

Neni 35
Inspektori komunal i komunikacionit, nga neni 16, paragrafi 4, neni 22 dhe 27, paragrafi 2, té
késaj rregulloreje, ka autorizime té shqiptojé dénimin (gjobén) mandator pér kundérvajtje né
shumé prej 100,00 €.

XI. DISPOZITAT KALIMTARE DHE TE FUNDIT

Neni 36
Testimin e kandidatéve pér njohurit pér qytetin nga neni 7, paragrafi 1, pika f e bén drejtoria
kompetente pér shérbime publike, né bashképunim me inspektorét e komunikacionit rrugor.

Neni 37
Procedura, sipas kérkesés pér kryerjen e transportit taksi té udhétaréve, gé ka filluar e nuk ka
pérfunduar deri né hyrjen né fuqi té késaj rregulloreje, do té vazhdohet sipas dispozitave té
késaj rregulloreje.

Neni 38
Me hyrjen né fuqi té késaj rregulloreje, shfugizohet Rregullorja pér ushtrimin e veprimtarisé
sé transportit taksi té udhétaréve, 01 nr. 344 - 653, e dt. 29.12.2005.

Neni 39
Kjo rregullore hyn né fuqi teté (8) dité nga dita e publikimit né tabelén e shpalljeve dhe né
ueb-fagen e Komunés sé Prishtinés.

KUVENDI I KOMUNES SE PRISHTINES
01 nr. 344 - 3707, mé 31.01.2012

KRYESUESI I KUVENDIT
Sami Hamiti, ecc. i dipl.

